
ТАҚРИЗ
ба автореферати диссертатсияи Ҳакимзода Раҳим Карим дар мавзуи 
«Тауаввули жанри репортаж дар телевизион (дар мисоли ТВ 
«Ҷаҳоннамо» ва ТВ «Душанбе»)» барои дарёфти дарачаи илмии номзади 
илми филология аз рӯйи ихтисоси 10.01.10 - Рӯзноманигорӣ

Автореферати Ҳакимзода Раҳим Карим дар мавзӯи «Таҳаввули жанри 
репортаж дар телевизион (дар мисоли ТВ «Ҷаҳоннамо» ва ТВ «Душанбе»)» 
дар шароити феълӣ аз аҳаммияти змалию назариявӣ холӣ нест.

Ҳамчун рӯзноманигори телевизиони «Ҷаҳоннамо» метавонам гуфт, ки 
телевизион нерӯи бузург аст, ки ба таҳкими ваҳдати миллӣ, пешрафти 
нақшаҳои бузурги созандагӣ ва амалӣ гардидани ормонҳои бунеди як 
кишвари соҳибистиклолу озодаи демократӣ ва ҷомеаи шаҳрвандй мусоидат 
мекунад. Дар замони муосир роҳҳои гуногуни расонидани иттилоъ шакл 
гирифтааст. Дар шароити пуртазоди ҷомеа ҳамон расонаҳое метавонанд 
пешсаф бошанд, ки аз усулҳои муосир ва роҳҳои гуногуни расонидани 
иттилоъ ба ҷомеа бархӯрдоранд. Яке аз бахши муҳимми кор дар шабакаҳои 
телевизионӣ фаъолияти идораи барномахои иттилоотӣ мебошад, зеро 
таваҷҷуҳи бештари бинанадагон ба намоишҳои хабарӣ равона мегардад.

Дар шароити имрӯза навиштаҳои рӯзноманигорон аз нигоҳи шакл, 
усул, услуб ва жанр такмил меёбанд.

Тавре аз таҳқиқи Ҳакимзода Р.К. маълум мегардад, сол то сол тарзи 
пешниҳод, истифодаи имкониятҳои жанрӣ ва воситаҳои ҷолибсозии маводи 
телевизионӣ дигаргун мегардад. Дар ин радиф, кормандони барномаҳои 
иттилоотии «Хабар»-и телевизиони «Ҷаҳоннамо» ва «Вақт»-и «Телевизиони 
Душанбе» талош намуданд, ки ҳамкадами замон бошанд ва дар доираи 
талаботи ҷомеаи имрӯза мавод омода намоянд. Зимни таҳкиқ ва таҳлили 
маводи бойгонии шабакаҳои телевизионӣ довталаб мушаххас намуд, ки аз 
замони таъсис то ба имрӯз кормандон пойбанд ба рисолати аслии худ- 
расонидани иттилоъ буданду ҳастанд.

Навгонии илмии таҳкиқ дар он ифода меёбад, ки бори аввал ба таври 
фарогир репортажи телевизионӣ мавриди таҳқик қарор гирифта, мавқеи он 
дар журналистикаи телевизиони ватанӣ муайян гардидааст. Дар ин замина, 
аҳаммияти ин жанр дар низоми хабаррасонии фаъолияти рӯзноманигорӣ 
таҳқиқ гардида, роҳҳои беҳтар намудани истифодаи он ба миён гузошта шуд.

Муҳтавои кори диссертатсионӣ бахусус дар таҳкики репортаж ҳамчун 
жанри хосаи телевизионӣ замина фароҳам меорад. Диссертатсия дар 
шинохти репортажи телевизионй манбаи нави илмӣ буда, дар шароити 
Тоҷикистон объекти нави таҳқики илмӣ маҳсуб меёбад. Кори 
диссертатсиониро метавон барои таълифи рисолаҳои илмӣ ҳамчун сарчашма 
истифода намуд. Натиҷаҳои таҳқик барои такмили шинохти жанри репортаж 
дар телевизион, татбики ҳадафҳои идораи иттилоотӣ, ташкили курсу 
семинарҳо ва таҳияи китобҳои дарсӣ мусоидат мекунад.

Маводи кори диссертатсиониро барои таълими репортажи телевизионӣ 
дар мактабҳои олӣ, низоми такмили ихтисоси кормандони соҳаи телевизион, 
ташкили курсу семинарҳо дар факултаю шуъбаҳои рузноманигорӣ ва таҳияи 
китобҳои дарсӣ истифода бурдан мумкин аст.

Нуктаҳои асосии ба ҳимоя пешниҳодшавандаи муаллиф кобили 
таваҷҷуҳ ҳастанд. Кори диссертатсионй барои дарёфти дараҷаи илмии 
номзади илми филология бо шиносномаи ихтисоси илмии 10.01.10 - 
Рӯзноманигорӣ пурра мувофиқат менамояд.

Муваффакияти калони ин кор дар он зоҳир мегардад, ки диссертант 
масъаларо на танҳо назариявӣ, балки амалӣ омӯхта, бо собиқадорони 
телевизион Абдумаҷид Ҳакимзода, Садриддин Шамсиддинзода, Ниёзбек 
Қаландаров, Орзу Назаров, Зулфиддин Муъминҷонов, Исматулло Нуров, 
Парвиз Аминов, Қандил Мардонов, Некрӯз Бобоев ва дигарон суҳбатҳои 
тахассусӣ анҷом додааст.

Бо вуҷуди муваффақиятҳои зиёд, баъзе норасоиҳо дида мешаванд.
1. Хулосаи муаллиф роҷеъ ба он, ки дар барномаҳои иттилоотии 

Муассисаи давлатии «Ҷаҳоннамо» робитаи мустақим ва пешниҳоди 
репортаж аз ҷараёни рӯйдоду воқеаҳои муҳим шоистаи таҳсин аст, 
ҳарчанд дар ин замина камбудиҳои назаррас низ ба мушоҳида мерасад, 
бояд мушаххас дақиқ карда шавад.

2. Масъалаи ҳамгироии репортажи телевизионӣ бо жанрҳои дигари 
телевизион ба тафсири бештари муҳаққиқ ниёз дорад.

Ин камбудиҳо ҷузъӣ буда, мазмуну мундариҷа ва аҳаммияти илмии 
авторефератро коста намекунад. Автореферати диссертатсия бо забонҳои 
тоҷикӣ ва русӣ аз нигоҳи сохтор, мундариҷа, муҳтаво ва мазмун таҳия шуда, 
моҳияти асосии кори диссертатсиониро фаро мегирад.

Бо назардошти ин, автореферати диссертатсияи Ҳакимзода Раҳим 
Карим дар мавзуи «Таҳаввули жанри репортаж дар телевизион (дар мисоли 
ТВ «Ҷаҳоннамо» ва ТВ «Душанбе»)» таҳқиқи анҷомёфта буда, муаллифро 
барои дарёфти дараҷаи илмии номзади илми филология аз руӣи ихтисоси 
10.01.10- Рузноманигорӣ сазовор медонам.

